
Matul is-sessjoni tas-smigħ se tisma’ żewġ siltiet. 
Jekk trid, tista’ tibda taħdem l-eżerċizzji fl-iskript li għandek quddiemek waqt li 
qed tisma’ l-qari tas-siltiet. 
Kull silta, flimkien mal-eżerċizzji, se jinqraw darbtejn. 
Issa nitolbok tiftaħ l-iskript li għandek quddiemek u ssib paġni 2 u 3. 
 

----------------Waqfa ta’ 10 sekondi -------------------- 
Għandek ftit ħin biex tara u taqra Taħriġ A, u Taħriġ B tal-ewwel silta. 

----------------Waqfa ta’ 25 sekonda -------------------- 
Issa se tinqara l-ewwel silta.  Waqt il-qari tista’ tibda taħdem l-eżerċizzji. 

----------------Waqfa ta’ 3 sekondi -------------------- 
 
 
Il-Qari tal-Ewwel Silta:  Ix-Xogħol tan-Newwieħa 
 

Żgur li fi żmienna qatt biss ma naħsbuha li xi ħadd jista’ jitħallas talli jnewwaħ!  

Imma fl-antik dan kien  ukoll xogħol li kienu jidħlu għalih għadd ta’ nisa.  Familji 

li kienu jistgħu jħallsu, meta jmutilhom xi ħadd, biex juru d-dispjaċir tagħhom, 

kienu jqabbdu xi nisa li kienu jgħidulhom in-newwieħa, biex jidħlu fid-dar u 

jagħmlu wirja ta’ luttu u disperazzjoni.  U vera wirja kienet tkun, għax minbarra 

attivitajiet simboliċi oħra, kienu joqogħdu jnewħu u bħallikieku jqattgħu 

xagħarhom bid-disperazzjoni. 

In-newwieħa kienu jilbsu libsa twila sewda b’mant twil fuq rashom aktarx ikaxkar 

mal-art.  Malli jidħlu fid-dar (dejjem waqt li joqogħdu jingħu u jagħmlu mossi u 

xeni ta’ dispjaċir) kienu jmorru fil-kċina u jaqilbu l-borom u l-kzazel rashom              

ʼl isfel, sinjali li f’dik id-dar ma kienx se jsir ikel għal tlitt ijiem.  Kienu wkoll 

igermdu t-twieqi u l-bibien bin-nugrufun tal-kenur jew tal-fuklar, jaqilbu xi 

banketti u jkissru xi ġarra, kollox maħsub biex juri li f’dik  id-dar m’hemmx ħsieb 

ta’ kumditajiet u lussu, imma biss viżtu. 

Jekk kien hemm xi dielja jew pjanta oħra tixxeblek, kienu jaqtgħu xi friegħi biex 

ifissru ħajja li spiċċat u jekk ukoll kien ikun hemm iż-żiemel, lil dan kienu jaqtgħulu 

ftit minn denbu.  Is-sidien tad-dar madanakollu, ma kinux iħalluhom jidħlu           

fil-kmamar kollha u jagħmlu straġi hemm ukoll. 

L-għamara tal-kamra fejn ikun il-mejjet kienu jgħattuha bil-lożor jew ċraret oħra, 

kif ukoll it-twieqi u jekk ikun hemm, il-gallarija wkoll.   Sadanittant in-newwieħa 

kienu jduru mal-mejjet, jagħmlu xeni ta’ disperazzjoni b’ħafna kliem u għajjat, 

filwaqt li jiġbdu wkoll xi xagħar minn rashom.  Meta jsir il-funeral kienu wkoll 

jakkumpanjaw lill-mejjet inewħu mal-familja.  Malli jħallsuhom jieqfu x-xenati 

kollha! 

Addattata minn ‘Xogħol tal-Imgħoddi’ ta’ Guido Lanfranco 
 

  
Tmiem l-ewwel silta 

 
----------------Waqfa ta’ 3 sekondi -------------------- 

Issa se naqralek Taħriġ A. 
Taħriġ A.  Immarka b’sinjal (✓) il-kaxxa biex tgħid jekk hux VERU, FALZ jew   
MA SSEMMIETX. 
 
Numru wieħed: 
Ix-xogħol tan-newwieħa kienu jidħlu għalih għadd ta’ rġiel u nisa. 
Veru, Falz jew Ma ssemmietx? 

--------------- Waqfa ta’ 3 sekondi --------------- 
Numru tnejn: 
Meta kien imutilhom xi ħadd, nies li kienu jifilħu jħallsu,  kienu jqabbdu             
lin-newwieħa. 
Veru, Falz jew Ma ssemmietx? 

--------------- Waqfa ta’ 3 sekondi --------------- 
Numru tlieta: 
In-newwieħa kienu jmorru fil-kċina u jħabbtu bil-kuċċarun ma’ xi borma bħala 
sinjal ta’ disperazzjoni. 
Veru, Falz jew Ma ssemmietx? 

--------------- Waqfa ta’ 3 sekondi --------------- 
Numru erbgħa: 
Kienu jaqtgħu xi friegħi mill-pjanti bħala tifsira tal-mewt. 
Veru, Falz jew Ma ssemmietx? 

--------------- Waqfa ta’ 3 sekondi --------------- 
Numru ħamsa: 
Is-sidien kienu jħallu lin-newwieħa jduru mad-dar kollha. 
Veru, Falz jew Ma ssemmietx? 

--------------- Waqfa ta’ 3 sekondi --------------- 
 
Issa li qrajtlek Taħriġ A, nistgħu ngħaddu għal Taħriġ B. 
Taħriġ B.  Immarka t-tweġiba t-tajba billi tagħmel linja taħtha, skont dak li smajt 
fis-silta.  

Numru wieħed: 
Fl-antik, meta kien imut xi ħadd, 
a) xi nisa kienu jitħallsu biex irewħu. 
b) xi nisa kienu jitħallsu biex inewħu. 
ċ)  xi tfal kienu jitħallsu biex inewħu. 

--------------- Waqfa ta’ 3 sekondi --------------- 
Numru tnejn: 
In-newwieħa kienu 
a) jqattgħu xagħarhom bid-disperazzjoni. 
b)  jaqgħu mal-art bid-disperazzjoni. 
ċ)  jqattgħu l-libsa bid-disperazzjoni. 

--------------- Waqfa ta’ 3 sekondi --------------- 
Numru tlieta: 
Il-libsa tan-newwieħa kienet tkun 
a) twila, ta’ kulur skur u b’mant ikkulurit. 
b) twila u sewda b’mant twil ikaxkar mal-art. 
ċ)  twila, bajda u b’mant twil ħafna. 

--------------- Waqfa ta’ 3 sekondi --------------- 
Numru erbgħa: 
Malli jidħlu fid-dar kienu 
a) jqallbu l-kxaxen u jpoġġuhom wiċċhom ʼl isfel. 
b) jisirqu l-borom kollha li jsibu fid-dar. 
ċ)  jaqilbu l-kzazel u l-borom rashom ʼl isfel.  

--------------- Waqfa ta’ 3 sekondi --------------- 
Numru ħamsa: 
“igermdu” tfisser li t-twieqi u l-bibien  
a) kienu jħammġuhom bil-ġmied. 
b) kienu jgerrmuhom. 
ċ)  kienu jidilkuhom biż-żejt.  

--------------- Waqfa ta’ 3 sekondi --------------- 

------Waqfa ta’ 10 sekondi għal min ikun għadu jikteb ----- 

Se terġa’ tisma’ s-silta u t-taħriġ għat-tieni u l-aħħar darba.  Waqt li qed tisma’ 
tista’ tkompli taħdem u tispiċċa l-eżerċizzji. 
 

Il-Qari tal-Ewwel Silta:  Ix- Xogħol tan-Newwieħa 
 

Żgur li fi żmienna qatt biss ma naħsbuha li xi ħadd jista’ jitħallas talli jnewwaħ!  

Imma fl-antik dan kien  ukoll xogħol li kienu jidħlu għalih għadd ta’ nisa.  Familji 

li kienu jistgħu jħallsu, meta jmutilhom xi ħadd, biex juru d-dispjaċir tagħhom, 

kienu jqabbdu xi nisa li kienu jgħidilhom in-newwieħa, biex jidħlu fid-dar u 

jagħmlu wirja ta’ luttu u disperazzjoni.  U vera wirja kienet tkun, għax minbarra 

attivitajiet simboliċi oħra, kienu joqogħdu jnewħu u bħallikieku jqattgħu 

xagħarhom bid-disperazzjoni. 

In-newwieħa kienu jilbsu libsa twila sewda b’mant twil fuq rashom aktarx ikaxkar 

mal-art.  Malli jidħlu fid-dar (dejjem waqt li joqogħdu jingħu u jagħmlu mossi u 

xeni ta’ dispjaċir) kienu jmorru fil-kċina u jaqilbu l-borom u l-kzazel rashom              

ʼl isfel, sinjali li f’dik id-dar ma kienx se jsir ikel għal tlitt ijiem.  Kienu wkoll 

igermdu t-twieqi u l-bibien bin-nugrufun tal-kenur jew tal-fuklar, jaqilbu xi 

banketti u jkissru xi ġarra, kollox maħsub biex juri li f’dik  id-dar m’hemmx ħsieb 

ta’ kumditajiet u lussu, imma biss viżtu. 

Jekk kien hemm xi dielja jew pjanta oħra tixxeblek, kienu jaqtgħu xi friegħi biex 

ifissru ħajja li spiċċat u jekk ukoll kien ikun hemm iż-żiemel, lil dan kienu jaqtgħulu 

ftit minn denbu.  Is-sidien tad-dar madanakollu, ma kinux iħalluhom jidħlu           

fil-kmamar kollha u jagħmlu straġi hemm ukoll. 

L-għamara tal-kamra fejn ikun il-mejjet kienu jgħattuha bil-lożor jew ċraret oħra, 

kif ukoll it-twieqi u jekk ikun hemm, il-gallarija wkoll.   Sadanittant in-newwieħa 

kienu jduru mal-mejjet, jagħmlu xeni ta’ disperazzjoni b’ħafna kliem u għajjat, 

filwaqt li jiġbdu wkoll xi xagħar minn rashom.  Meta jsir il-funeral kienu wkoll 

jakkumpanjaw lill-mejjet inewħu mal-familja.  Malli jħallsuhom jieqfu x-xenati 

kollha! 

Addattata minn ‘Xogħol tal-Imgħoddi’ ta’ Guido Lanfranco 
  

Tmiem l-ewwel silta 
 

----------------Waqfa ta’ 3 sekondi -------------------- 
 
Issa se naqralek Taħriġ A. 
Taħriġ A.  Immarka b’sinjal (✓) il-kaxxa biex tgħid jekk hux VERU, FALZ jew        
MA SSEMMIETX. 
 
Numru wieħed: 
Ix-xogħol tan-newwieħa kienu jidħlu għalih għadd ta’ rġiel u nisa. 
Veru, Falz jew Ma ssemmietx? 

--------------- Waqfa ta’ 3 sekondi --------------- 
Numru tnejn: 
Meta kien imutilhom xi ħadd, nies li kienu jifilħu jħallsu,  kienu jqabbdu            
lin-newwieħa. 
Veru, Falz jew Ma ssemmietx? 

--------------- Waqfa ta’ 3 sekondi --------------- 
Numru tlieta: 
In-newwieħa kienu jmorru fil-kċina u jħabbtu bil-kuċċarun ma’ xi borma bħala 
sinjal ta’ disperazzjoni. 
Veru, Falz jew Ma ssemmietx? 

--------------- Waqfa ta’ 3 sekondi --------------- 

Numru erbgħa: 
Kienu jaqtgħu xi friegħi mill-pjanti bħala tifsira tal-mewt. 
Veru, Falz jew Ma ssemmietx? 

--------------- Waqfa ta’ 3 sekondi --------------- 
Numru ħamsa: 
Is-sidien kienu jħallu lin-newwieħa jduru mad-dar kollha. 
Veru, Falz jew Ma ssemmietx? 

--------------- Waqfa ta’ 3 sekondi --------------- 
 

--------------- 
 

Issa li qrajtlek Taħriġ A, nistgħu ngħaddu għal Taħriġ B. 
Taħriġ B.  Immarka t-tweġiba t-tajba billi tagħmel linja taħtha, skont dak li smajt 
fis-silta.  

Numru wieħed: 
Fl-antik, meta kien imut xi ħadd, 
a) xi nisa kienu jitħallsu biex irewħu. 
b) xi nisa kienu jitħallsu biex inewħu. 
ċ)   xi tfal kienu jitħallsu biex inewħu. 

--------------- Waqfa ta’ 3 sekondi --------------- 
Numru tnejn: 
In-newwieħa kienu 
a) jqattgħu xagħarhom bid-disperazzjoni. 
b) jaqgħu mal-art bid-disperazzjoni. 
ċ)   jqattgħu l-libsa bid-disperazzjoni. 

--------------- Waqfa ta’ 3 sekondi --------------- 
Numru tlieta: 
Il-libsa tan-newwieħa kienet tkun 
a) twila, ta’ kulur skur u b’mant ikkulurit. 
b) twila u sewda b’mant twil ikaxkar mal-art. 
ċ)   twila, bajda u b’mant twil ħafna. 

--------------- Waqfa ta’ 3 sekondi --------------- 

Numru erbgħa: 
Malli jidħlu fid-dar kienu 
a) jqallbu l-kxaxen u jpoġġuhom wiċċhom ʼl isfel. 
b) jisirqu l-borom kollha li jsibu fid-dar. 
ċ)   jaqilbu l-kzazel u l-borom rashom ʼl isfel.  

--------------- Waqfa ta’ 3 sekondi --------------- 
Numru ħamsa: 
“igermdu” tfisser li t-twieqi u l-bibien  
a) kienu jħammġuhom bil-ġmied. 
b) kienu jgerrmuhom. 
ċ)   kienu jidilkuhom biż-żejt. 

--------------- Waqfa ta’ 3 sekondi --------------- 

------Waqfa ta’ 10 sekondi għal min ikun għadu jikteb ----- 
 
Issa ngħaddu għat-tieni silta. Nitolbok issib paġna 4. 

 
------------------Waqfa ta’ 5 sekondi -------------------- 

 
Għandek ftit ħin biex tara u taqra Taħriġ A u Taħriġ B tat-tieni silta. 

--------------- Waqfa ta’ 45 sekonda --------------- 
 

Issa se tinqara t-tieni silta. Waqt il-qari tista’ tibda taħdem l-eżerċizzji. 

--------------- Waqfa ta’ 3 sekondi --------------- 

Il-Qari tat-Tieni Silta: Il-Karozza s-Safra 

Christina u Daniel kienu joqogħdu fl-istess triq, faċċata ta’ xulxin.  Ma kellhomx 
ħuthom u kienu saru ħbieb. Kull fejn tarahom dejjem flimkien. 
Darba waħda kienu qegħdin jilagħbu fl-għelieqi.  Ġew ġo fetħa u hemmhekk lemħu 
għar moħbi wara s-siġar tal-ballut.  Ittawlu ġewwa, imma ma raw xejn ħlief ċappa 
sewda.  Għalhekk iddeċidew li jerġgħu jmorru darb’oħra. 
Mit-Tnejn sal-Ġimgħa, Christina u Daniel kien ikollhom ix-xogħol tal-iskola.  
Għalhekk ma kellhomx għażla ħlief li jistennew sakemm jerġa’ jasal is-Sibt. 
It-tnejn kellhom moħħhom fl-għar li kienu sabu.  Christina ma setgħetx tissaporti 
bil-kurżità.   
Fl-aħħar is-Sibt wasal. Iż-żewġt itfal iltaqgħu kmieni. Ħadu x’jieklu u x’jixorbu 
magħhom u Daniel ħa ħsieb jieħu wkoll torċ.  Dakinhar marru bir-rota biex jaslu 
aktar malajr.  Poġġew ir-roti maġenb l-għar u bdew deħlin. 
Huma daħlu minn bokka dejqa u malajr sabu ruħhom ġo għar imdaqqas.  Imxew 
wara xulxin u f’partijiet minnhom kellhom anki jitkaxkru mal-art.  Fl-aħħar sabu 
ruħhom ġo fetħa akbar. F’nofs l-għar kien hemm karozza safra antika. 
“Dik kif daħlet hawn?” stagħġbet Christina. 
“Daqsek naf jien!” qalilha Daniel. 
Il-karozza kienet safra u mimlija trab. Christina fetħet il-bieba.  Minn ġewwa 
kienet nadifa.  Poġġiet bilqiegħda fiha u bdiet iddawwar l-isteering. 
Daniel fetaħ il-bieba tal-passiġġier u rikeb ħdejha.  Beda jbagħbas fir-radju.   
Fid-daqqa u l-ħin, ir-radju beda jkellimhom: 
“Bonġu.  Fl-aħħar ġie xi ħadd iżurni.” 
It-tfal ħarsu lejn xulxin u ma qalu xejn. 
“Jien qiegħed inkellimkom.  Jien ir-radju.  X’imkien fl-għar hemm barmil, sibuh, 
aħslu l-karozza u mbagħad erġgħu ejjew ħalli nerġgħu nitkellmu,” qalilhom           
ir-radju. 
Iż-żewġt itfal ħarġu bil-ġiri minn ġol-karozza u ma tkellmu xejn.  Fl-aħħar sabu 
lsienhom. 
“X’se nagħmlu?” staqsiet Christina. 
“Ejja nfittxu l-barmil. Naħslu l-karozza u naraw x’jiġri,” qalilha Daniel. 

Hekk għamlu.  Il-karozza kellha kulur isfar vera sabiħ.  Bdiet tleqq u kienet 
kuntenta ħafna.   
“Grazzi,”  qalilhom ir-radju.  “din mhijiex karozza komuni. Għandha l-ġwienaħ u 
ttir!” 
“Ittir?” stagħġbu ż-żewġt itfal. 
“Iva,” qalilhom ir-radju.  “Issa la l-karozza nadifa nistgħu nagħmlu l-ewwel titjira 
flimkien.” 
“Christina, iġbed l-isteering lejk. Daniel, taħt saqajk hemm żewġ pedali.  
Agħfashom it-tnejn flimkien. Kif tħoss il-karozza tinqata’ mill-art itlaqhom u 
agħfas dik il-buttuna l-ħamra.” 
Christina u Daniel obdew.  F’daqqa waħda s-saqaf tal-għar infetaħ. Il-karozza     
s-safra bdiet togħla u togħla ’l fuq.  Hekk kif qabżu s-sħab, baqgħu b’ħalqhom 
miftuh u ma setgħux jemmnu dak li kienu qed jaraw quddiem għajnejhom.                
Il-karozza sparat aktar ʼil fuq b’veloċità liema bħala.  Issa sabu ruħhom fl-ispazju 
u lemħu d-dinja kaħla qisha boċċa tal-irħam.  Ħin bla waqt, il-karozza nġibdet 
lura b’saħħa kbira lejn id-dinja u b’għaġeb kbir f’temp ta’ ftit minuti daru dawra 
magħha. F’leħħa ta’ berqa, it-tfal reġgħu sabu ruħhom fl-għar misterjuż. 
 

(Addattat minn Il-Prinċpijiet Imqarba ..u ħrejjef oħra  ta’ Natalie Portelli) 
 

Tmiem it-tieni silta 
--------------- Waqfa ta’ 3 sekondi --------------- 

 
Issa se naqralek Taħriġ A.  
Taħriġ A. Imla l-vojt b’kelma mis-silta. 
 
Numru wieħed:  
Christina u Daniel kienu joqogħdu _________________ ta’ xulxin. 

--------------- Waqfa ta’ 3 sekondi --------------- 
Numru tnejn:  
It-tfal ma kellhomx___________________ u kienu saru ħbieb ħafna. 

--------------- Waqfa ta’ 3 sekondi --------------- 

Numru tlieta:  
Waqt li kienu qegħdin jilagħbu fl-għelieqi lemħu ___________________. 

--------------- Waqfa ta’ 3 sekondi --------------- 
Numru erbgħa:  
Dan kien moħbi wara siġra tal-___________________. 

--------------- Waqfa ta’ 3 sekondi --------------- 
Numru ħamsa:  
Meta t-tfal sabu ruħhom fl-ispazju, lemħu d-dinja kaħla qisha boċċa                        
tal-___________________. 

--------------- Waqfa ta’ 3 sekondi --------------- 
 

Issa se naqralek Taħriġ B. 
Taħriġ B 
Qabbel Kolonna A ma’ Kolonna B billi ssib it-tweġiba t-tajba u tikteb in-numru     
fil-kaxxa.  L-ewwel waħda hija eżempju.  
 
F’Kolonna A, f’numru wieħed, naqraw:  Mit-Tnejn sal-Ġimgħa, it-tfal 
F’Kolonna B din is-sentenza tkompli:  ... kien ikollhom ix-xogħol tal-iskola. 
Għalhekk ktibt in-numru wieħed fil-kaxxa ta’ ħdejha.  
Mela s-sentenza sħiħa tiġi: Mit-Tnejn sal-Ġimgħa, it-tfal kien ikollhom ix-xogħol 
tal-iskola. 
Issa se naqralek Kolonna A u wara Kolonna B. Waqt li qed naqra tista’ tibda 
tgħaqqad iż-żewġ partijiet ta’ kull sentenza. 
 

Kolonna A:  
Numru wieħed:  Mit-Tnejn sal-Ġimgħa, it-tfal... 
Numru tnejn: Ħadu x’jieklu u x’jixorbu magħhom u... 
Numru tlieta: Marru bir-rota biex... 
Numru erbgħa: F’nofs l-għar kien hemm... 
Numru ħamsa: Christina poġġiet bilqiegħda... 
Numru sitta: Il-karozza s-safra bdiet togħla ’l fuq... 

Issa se naqralek Kolonna B:  
... jaslu aktar malajr. 
... fil-karozza u bdiet iddawwar l-isteering. 
... Daniel ġab ukoll torċ. 
... kien ikollhom ix-xogħol tal-iskola. 
... karozza safra antika. 
... u t-tfal sabu ruħhom fl-spazju. 
 

------- Waqfa ta’ 10 sekondi għal min ikun għadu jikteb ------- 
 

Se terġa’ tisma’ s-silta u t-taħriġ għat-tieni u l-aħħar darba. Waqt li qed tisma’ 
tista’ tkompli taħdem u tispiċċa l-eżerċizzji. 

 
Il-Qari tat-Tieni Silta: Il-Karozza s-Safra 
 

Christina u Daniel kienu joqogħdu fl-istess triq, faċċata ta’ xulxin.  Ma kellhomx 
ħuthom u kienu saru ħbieb. Kull fejn tarahom dejjem flimkien. 
Darba waħda kienu qegħdin jilagħbu fl-għelieqi.  Ġew ġo fetħa u hemmhekk lemħu 
għar moħbi wara s-siġar tal-ballut.  Ittawlu ġewwa, imma ma raw xejn ħlief ċappa 
sewda.  Għalhekk iddeċidew li jerġgħu jmorru darb’oħra. 
Mit-Tnejn sal-Ġimgħa, Christina u Daniel kien ikollhom ix-xogħol tal-iskola.  
Għalhekk ma kellhomx għażla ħlief li jistennew sakemm jerġa’ jasal is-Sibt. 
It-tnejn kellhom moħħhom fl-għar li kienu sabu.  Christina ma setgħetx tissaporti 
bil-kurżità.   
Fl-aħħar is-Sibt wasal. Iż-żewġt itfal iltaqgħu kmieni. Ħadu x’jieklu u x’jixorbu 
magħhom u Daniel ħa ħsieb jieħu wkoll torċ.  Dakinhar marru bir-rota biex jaslu 
aktar malajr.  Poġġew ir-roti maġenb l-għar u bdew deħlin. 
Huma daħlu minn bokka dejqa u malajr sabu ruħhom ġo għar imdaqqas.  Imxew 
wara xulxin u f’partijiet minnhom kellhom anki jitkaxkru mal-art.  Fl-aħħar sabu 
ruħhom ġo fetħa akbar. F’nofs l-għar kien hemm karozza safra antika. 
“Dik kif daħlet hawn?” stagħġbet Christina. 
“Daqsek naf jien!” qalilha Daniel. 

Il-karozza kienet safra u mimlija trab. Christina fetħet il-bieba.  Minn ġewwa 
kienet nadifa.  Poġġiet bilqiegħda fiha u bdiet iddawwar l-isteering. 
Daniel fetaħ il-bieba tal-passiġġier u rikeb ħdejha.  Beda jbagħbas fir-radju.   
Fid-daqqa u l-ħin, ir-radju beda jkellimhom: 
“Bonġu.  Fl-aħħar ġie xi ħadd iżurni.” 
It-tfal ħarsu lejn xulxin u ma qalu xejn. 
“Jien qiegħed inkellimkom.  Jien ir-radju.  X’imkien fl-għar hemm barmil, sibuh, 
aħslu l-karozza u mbagħad erġgħu ejjew ħalli nerġgħu nitkellmu,” qalilhom           
ir-radju. 
Iż-żewġt itfal ħarġu bil-ġiri minn ġol-karozza u ma tkellmu xejn.  Fl-aħħar sabu 
lsienhom. 
“X’se nagħmlu?” staqsiet Christina. 
“Ejja nfittxu l-barmil. Naħslu l-karozza u naraw x’jiġri,” qalilha Daniel. 
Hekk għamlu.  Il-karozza kellha kulur isfar vera sabiħ.  Bdiet tleqq u kienet 
kuntenta ħafna.   
“Grazzi,”  qalilhom ir-radju.  “din mhijiex karozza komuni. Għandha l-ġwienaħ u 
ttir!” 
“Ittir?” stagħġbu ż-żewġt itfal. 
“Iva,” qalilhom ir-radju.  “Issa la l-karozza nadifa nistgħu nagħmlu l-ewwel titjira 
flimkien.” 
“Christina, iġbed l-isteering lejk. Daniel, taħt saqajk hemm żewġ pedali.  
Agħfashom it-tnejn flimkien. Kif tħoss il-karozza tinqata’ mill-art itlaqhom u 
agħfas dik il-buttuna l-ħamra.” 
Christina u Daniel obdew.  F’daqqa waħda s-saqaf tal-għar infetaħ. Il-karozza     
s-safra bdiet togħla u togħla ’l fuq.  Hekk kif qabżu s-sħab, baqgħu b’ħalqhom 
miftuh u ma setgħux jemmnu dak li kienu qed jaraw quddiem għajnejhom.                
Il-karozza sparat aktar ʼil fuq b’veloċità liema bħala.  Issa sabu ruħhom fl-ispazju 
u lemħu d-dinja kaħla qisha boċċa tal-irħam.  Ħin bla waqt, il-karozza nġibdet 
lura b’saħħa kbira lejn id-dinja u b’għaġeb kbir f’temp ta’ ftit minuti daru dawra 
magħha. F’leħħa ta’ berqa, it-tfal reġgħu sabu ruħhom fl-għar misterjuż. 
 

(Addattat minn Il-Prinċpijiet Imqarba ..u ħrejjef oħra  ta’ Natalie Portelli) 
Tmiem it-tieni silta 

--------------- Waqfa ta’ 3 sekondi --------------- 
 
Issa se naqralek Taħriġ A.  
Taħriġ A. Imla l-vojt b’kelma mis-silta. 
 
Numru wieħed:  
Christina u Daniel kienu joqogħdu _________________ ta’ xulxin. 

--------------- Waqfa ta’ 3 sekondi --------------- 
Numru tnejn:  
It-tfal ma kellhomx___________________ u kienu saru ħbieb ħafna. 

--------------- Waqfa ta’ 3 sekondi --------------- 
Numru tlieta:  
Waqt li kienu qegħdin jilagħbu fl-għelieqi lemħu ___________________. 

--------------- Waqfa ta’ 3 sekondi --------------- 
Numru erbgħa:  
Dan kien moħbi wara siġra tal-___________________. 

--------------- Waqfa ta’ 3 sekondi --------------- 
Numru ħamsa:  
Meta t-tfal sabu ruħhom fl-ispazju, lemħu d-dinja kaħla qisha boċċa                         
tal-___________________. 
 

--------------- Waqfa ta’ 3 sekondi --------------- 
 

--------------- 
 

Issa se naqralek Taħriġ B - Taħriġ B 
Qabbel Kolonna A ma’ Kolonna B billi ssib it-tweġiba t-tajba u tikteb in-numru fil-
kaxxa.  L-ewwel waħda hija eżempju.  
F’Kolonna A, f’numru wieħed, naqraw:  Mit-Tnejn sal-Ġimgħa, it-tfal 
F’Kolonna B din is-sentenza tkompli:  ... kien ikollhom ix-xogħol tal-iskola. 
Għalhekk ktibt in-numru wieħed fil-kaxxa ta’ ħdejha.  

Mela s-sentenza sħiħa tiġi: Mit-Tnejn sal-Ġimgħa, it-tfal kien ikollhom ix-xogħol 
tal-iskola. 
Issa se naqralek Kolonna A u wara Kolonna B. Waqt li qed naqra tista’ tibda 
tgħaqqad iż-żewġ partijiet ta’ kull sentenza. 
 

Kolonna A:  
Numru wieħed:  Mit-Tnejn sal-Ġimgħa, it-tfal... 
Numru tnejn: Ħadu x’jieklu u x’jixorbu magħhom u... 
Numru tlieta: Marru bir-rota biex... 
Numru erbgħa: F’nofs l-għar kien hemm... 
Numru ħamsa: Christina poġġiet bilqiegħda... 
Numru sitta: Il-karozza s-safra bdiet togħla ’l fuq... 
 
Issa se naqralek Kolonna B:  
... jaslu aktar malajr. 
... fil-karozza u bdiet iddawwar l-isteering. 
... Daniel ġab ukoll torċ. 
... kien ikollhom ix-xogħol tal-iskola. 
... karozza safra antika. 
... u t-tfal sabu ruħhom fl-spazju. 
 

------- Waqfa ta’ 10 sekondi għal min ikun għadu jikteb ------- 
Issa għandek żewġ minuti biex tiċċekkja l-eżerċizzji kollha. 

--------------- Waqfa ta’ 2 minuti --------------- 
Grazzi. L-eżami tas-smigħ spiċċa.  

TMIEM IL-KARTA 


